
Ölkəmiz informasiya müharibəsində 
gözlənilməz sürprizlərə hazırdır 

(əvvəli 1-ci səhifədə)

Düşmən süfrəsinin tör-töküntüləri ilə 
“bəslənənlər” yazırlar: “Azərbaycan Ordusu-
nun qüdrəti barədə deyilənlər yalandır”. Ən 
dəhşətlisi odur ki, bunu ermənilər yox, erməniyə 
satılmış azərbaycanlılar deyirlər. Fakt isə ondan 
ibarətdir ki, ölkəmizin hərbi qüdrəti ildən-ilə de-
yil, aydan –aya güclənir. Məhz bunun nəticəsidir 
ki, Ağdərə, Füzuli, Cəbrayıl rayonlarının bir 
hissəsi, Naxçıvan Muxtar Respublikasında 
keçirilən əməliyyat nəticəsində böyük torpaq 
sahəsi işğalçılardan azad edilmişdir. Hərbi 
qüdrətimizin artırılması nəticəsində bu gün 
Azərbaycan Ordusu beynəlxalq reytinqlərdə 
güclü ordular sırasındadır.

Prezident İlham Əliyev xatırladır ki, bu 
gün dünyada informasiya müharibəsi aparı-
lır və hər bir vətəndaş bunu açıq-aydın görə 
bilir: “Azərbaycan uzun illərdir ki, informasiya 
müharibəsinin hədəfində dayanan ölkədir. 
Ölkə haqqında təhrif edilmiş, yalan məlumatlar, 
uydurma faktlar, saxta xəbərlər geniş vüsət 
alıb. Biz buna adekvat cavab verməliyik, öz 
həqiqətlərimizi dünyaya çatdırmalıyıq. Bizə 
qarşı hücumların əksəriyyətinin arxasında 
erməni lobbisi və onlarla müttəfiq olan bəzi 

yerli, özünü müxalifət adlandıran qruplaşmalar 
durur. Onların hədəfi Azərbaycanı ləkələməkdir, 
Azərbaycan haqqında təhrif edilmiş ya-
lan məlumatlar yaymaqdır. Bu, informasiya 
müharibəsinin bir növüdür. Biz öz siyasətimizlə 
bütün bu yalanları, bütün bu bötranları dar-
madağın edirik və etməliyik. Çünki bu gün 
Azərbaycan reallıqları onu göstərir ki, ölkə 
inamla, sürətlə inkişaf edir”. 

Məqsədi Azərbaycanı ləkələmək, in-
kişafımıza zərbə vurmaq, cəmiyyətimizin 
ənənəvi dayaqlarını sarsıtmaqdan ibarət olan 
həmin qüvvələr bilsinlər ki, bizim öz seçi-
mimiz var. Prezident İlham Əliyevin dedi-
yi kimi, biz güclü dövlət qururuq. O dövlət 
ki, milli-mənəvi dəyərlər üzərində qurulub. 
Ona görə hədəflərin biri də məhz bizim milli 
dəyərlərimizdir, ənənələrimizdir. Çalışırlar ki, 
onları sarsıdaraq ölkəmizin inkişafına zərbə 
vursunlar. Azərbaycan xalqı hər şeyi yaxşı bilir 
və bilməlidir ki, biz informasiya müharibəsi 
şəraitində yaşayırıq və buna hazır olmalı-
yıq. Biz bu müharibədə ancaq öz işimizlə, öz 
qətiyyətimizlə qalib gələ bilərik.

İttifaq MİRZƏBƏYLİ,  
“Xalq qəzeti”

Təhsil sisteminin yenidən 
qurulması üçün sistemli 
islahatlara ehtiyac var idi. Bu 
ehtiyacı böyük uzaqgörənliklə 
duyan Heydər Əliyev 1998-ci 
ildə ölkəmizdə təhsil sistemində 
islahatlar aparılmasına dair 
xüsusi sərəncam imzaladı. Çox 
qısa müddət ərzində “Azərbaycan 
Respublikasının təhsil sahəsində 
İslahat Proqramı” hazırlandı və 
1999-cu il iyunun 15-də ölkə 
başçısı tərəfindən təsdiq edildi. 
Proqramda mərhələlər üzrə 
təhsil sisteminin strukturunda, 
idarə edilməsində, məzmununda, 
maddi-texniki bazasında, 
iqtisadiyyatında, kadr hazırlığı 
və təminatında əsaslı islahatların 
aparılması nəzərdə tutulurdu. 
Artıq bu proqramın qəbulundan 
20 il ötür. Bu dövrdə milli 
təhsilimiz sürətli inkişaf yoluna 
çıxmışdır. 

Ulu öndər bu vəzifələrin 
həyata keçirilməsi üçün mühüm 
tarixi fərman və sərəncamlar 
imzalamışdır. Məsələn, 2002-ci 
il oktyabrın 4-də ölkə başçısının 
imzaladığı “Azərbaycan 
Respublikasında ümumtəhsil 
məktəblərinin müvafiq texniki 
bazasının möhkəmləndirilməsi 
haqqında” sərəncamı milli 
təhsil sisteminin inkişafında 
vacib amillərdən biri kimi 
qiymətləndirilir. Bu sərəncam 
ümumtəhsil məktəbləri 
şəbəkəsinin genişləndirilməsinə, 
maddi-texniki bazasının 

möhkəmləndirilməsinə 
etibarlı zəmin yaratmışdır. 
“Azərbaycan Respublikasında 
yeni ümumtəhsil məktəblərinin 
tikintisi, əsaslı təmiri və müasir 
tədris avadanlıqları ilə təmin 
olunmasına dair proqramın 
(2003-2007-ci illər) təsdiq 
edilməsi haqqında” Azərbaycan 
Respublikası Prezidentinin 17 
fevral 2003-cü il tarixli sərəncamı 
da ölkədə bu sahədə yaranmış 
problemlərin aradan qaldırılması 
istiqamətində müstəsna 
əhəmiyyətə malik dövlət sənədi 
idi.

Ölkənin maliyyə çətinliyi 
qarşısında qaldığı, ən mühüm 
həyati əhəmiyyət kəsb edən 
sahələri belə maliyyələşdirməyə 
dövlətin vəsait ayırmağa çətinlik 
çəkdiyi bir vaxtda ulu öndər 
Heydər Əliyev təhsilə xüsusi 
qayğı göstərir, çətinliklərə 
baxmayaraq, büdcədən təhsilə 
ayrılan vəsait ildən-ilə artırılırdı.

 Müəllimlərin sosial 
müdafiəsinin gücləndirilməsi 
də Heydər Əliyevin daim diqqət 
mərkəzində duran məsələlərdən 
idi. Ölkə başçısı tərəfindən 1993-
2003-cü illərdə təhsil işçilərinin 
əməkhaqlarının artırılması 
ilə əlaqədar 9 dəfə fərman 
imzalanmışdı.

Hər il ən yüksək bal toplayaraq 
ölkənin ali məktəblərinə daxil 
olan gənclər üçün xüsusi 
Prezident təqaüdünün, eləcə 
də istedadlı gənclər üçün fəxri 

təqaüdlərin, Prezident fərmanı ilə 
“Qızıl kitab”ın təsis olunması bu 
qayğının bariz nümunəsi idi.

Ümummilli lider Heydər 
Əliyevin ideyaları, təməlini 
qoyduğu nəhəng quruculuq 
işləri ondan sonra böyük 
öndərin layiqli davamçısı, 
möhtərəm Prezidentimiz 
İlham Əliyev tərəfindən böyük 
qətiyyət və uğurla həyata 
keçirilməyə başlandı. Möhtərəm 
Prezidentimiz İlham Əliyevin 
ölkəmizə rəhbərlik etdiyi illər 
çağdaş təhsilimizin tarixində 
yüksək inkişaf, bütün sahələrdə 
islahatların daha da dərinləşməsi, 
təhsilin elmi əsaslara söykənən 
dövlət proqramları vasitəsilə idarə 
olunması dövrü kimi xarakterizə 
olunur. Bu dövrün əsas 
xüsusiyyətlərindən biri təhsilə 
qayğının, onun inkişafına ayrılan 
xərclərin ildən-ilə artırılmasıdır. 

Prezident İlham Əliyev 
hakimiyyətə gəldiyi ilk illərdən 
təhsillə bağlı bir sıra sərəncamlar 
imzalamışdır. Onlardan biri 15 
sentyabrın “Bilik Günü” elan 
edilməsi ilə bağlı idi. 2004-cü 
ildə ölkə başçısı bununla yanaşı, 
məktəblərdə informasiya –
kommunikasiya texnologiyalarının 
tətbiqi ilə bağlı digər bir sərəncam 
da imzaladı.

Təhsil xərclərinin ilbəil 
artması Prezident İlham Əliyevin 
bu sahəni dövlət siyasətinin 
əsas prioritetlərindən biri hesab 

etməsi ilə birbaşa bağlıdır. 
Təsadüfi deyildir ki, möhtərəm 
Prezidentin vurğuladığı 
“Biz maddi dəyərlərimizi, 
iqtisadi potensialımızı insan 
kapitalına çevirməliyik”, “Təhsil 
Azərbaycanın davamlı inkişaf 
strategiyasının ən öncül 
istiqamətlərindən biridir” kimi 
konseptual müddəaların əsasında 
da məhz həmin yanaşma 
dayanır. Bu mənada “Təhsil 
əsri” elan edilən XXI əsrdə 
yüksək intellektə malik insan 
kapitalının formalaşması və 
güclü iqtisadiyyatın qurulmasında 
təhsilin rolu heç vaxt indiki qədər 
aktuallıq kəsb etməmişdir. 

Məktəblərin infrastrukturunun 
yeniləşdirilməsi sahəsində 
2004-cü ildə təsis edilmiş 
Heydər Əliyev Fondunun 
müstəsna xidmətləri xüsusilə 
qeyd edilməlidir. “Uşaq evləri və 
internat məktəblərinin inkişafı” 
proqramı çərçivəsində xüsusi 
qayğıya ehtiyacı olan, kimsəsiz, 
valideyn himayəsindən məhrum, 
müəyyən mənada cəmiyyətin 
diqqətindən kənarda qalan 
uşaqların təhsil aldığı 32 uşaq 
müəssisəsi əsaslı şəkildə təmir 
edilərək yeni avadanlıqla təchiz 
olunmuş, əlavə yardımçı binalar 
inşa edilmiş və kommunal şərait 
yaxşılaşdırılmışdır. “Yeniləşən 
Azərbaycana yeni məktəb” 
proqramı çərçivəsində ölkənin 
müxtəlif bölgələrində 100 mindən 

çox şagirdin təhsil aldığı 412 
məktəb binası inşa olunmuş və 
yenidən qurulmuşdur. Məktəblərin 
hər birində müasir laboratoriya, 
kitabxana, ən son avadanlıqla 
təchiz edilmiş kompüter otaqları, 
emalatxana, idman zalları, 
yeməkxana, geniş meydançalar 
və ayrıca istilik sistemi vardır. 
Bu işlər hazırda da davam 
etdirilməkdədir.

 “Təhsilə dəstək” layihəsi 
çərçivəsində 20-dən çox uşaq 
bağçası əsaslı təmir olunaraq 
müasir avadanlıqla təchiz edilmiş, 
əyani vəsait kimi müxtəlif fənlər 
üzrə 140 adda plakat hazırlanmış, 
1 milyon 400 min nüsxədə çap 
edilərək ümumtəhsil məktəblərinə 
paylanmışdır.

İslahatlar təhsilin bütün 
pillələrində uğurla davam 
etdirilmişdir. Ali təhsil sistemi 
yenidən qurulmuş, yeni 
universitetlər, xarici ölkə 
universitetlərinin filialları 
yaradılmışdır. 2005-ci 
ildə Azərbaycan Bolonya 
prosesinə qoşulmuş, Avropa 
təhsil məkanına inteqrasiya 
istiqamətində tədbirlər 
həyata keçirilmişdir. “2009-
2013-cü illərdə Azərbaycan 
Respublikasının ali təhsil 
sistemində islahatlar üzrə 
Dövlət Proqramı”nın icrası 
istiqamətində ölkə Prezidenti 
tərəfindən 10 fevral 2010-cu il 
tarixli “Ali təhsil müəssisələrində 

yeni maliyyələşmə mexanizminin 
tətbiq edilməsi barədə” fərman 
imzalanmışdır. Həmin fərmana 
əsasən, 2010-2011-ci tədris 
ilindən başlayaraq ali təhsil 
müəssisələrində adambaşına 
maliyyələşdirmə prinsipinin 
tətbiqinə başlanmışdır.

Son illərdə ölkəmizdə “ADA” 
Universiteti, Ali Neft Məktəbi 
kimi yeni ali təhsil müəssisələri 
yaradılmış, M.V.Lomonosov adına 
Moskva Dövlət Universitetinin və 
İ.M.Seçenov adına Birinci Moskva 
Dövlət Tibb Universitetinin filialları 
açılmış, ali təhsil müəssisələrinin 
şəbəkəsi genişləndirilməklə 
əhalinin ali təhsil alma imkanları 
artırılmışdır. Regionların sosial-
iqtisadi inkişaf proqramına uyğun 

olaraq yeni istehsalat və xidmət 
sahələrinin ixtisaslı kadrlara 
ehtiyacını təmin etmək məqsədilə 
Mingəçevir Politexnik İnstitutunun 
bazasında ali təhsilin bütün 
səviyyələri üzrə kadr hazırlığını 
həyata keçirən Mingəçevir Dövlət 
Universiteti yaradılmışdır.

Dünyanın bəzi ölkələri ilə 
təhsil sahəsində yaradılmış 
əməkdaşlıq sonrakı dövrdə 
xeyli genişlənmişdir, hazırda 
30-dan çox dövlətlə təhsil 
əlaqələri yaradılmışdır. Bu 
əlaqələr digər ölkələrlə təcrübə 
mübadiləsinə və ümumilikdə, 
ölkədə təhsilin inkişafına, dünya 
təcrübəsində istifadə olunan 

yeni texnologiyaların, təlim 
strategiyalarının, innovasiyaların 
tətbiqinə, beynəlxalq proqram 
və layihələrin Azərbaycanda 
reallaşdırılmasına, eləcə də təhsil 
sektoruna investisiya cəlbinə 
imkan verir. Ölkəmizdə təhsilin 
inkişafı sahəsində dünyanın 
40-dan artıq beynəlxalq təşkilatı 
ilə 100-dən çox birgə layihə və 
proqram həyata keçirilmiş və ya 
keçirilməkdədir.

Son 16 ildə Azərbaycan 
təhsilinin inkişafı ilə bağlı  
20-dən çox dövlət proqramı  
qəbul olunmuşdur. Onların  
icrası təhsilimizin inkişafına  
güclü stimul yaratmışdır.  
Yeni məktəb tikintisi ölkədə 
prioritet istiqamətə çevrilmışdir. 

Prezident İlham Əliyev dəfələrlə 
vurğulayıb ki, ölkədə bir dənə də 
olsun qəzalı məktəb qalmayacaq.

 Yeni, müasir dərsliklərin 
yaradılması da başlıca inkişaf 
istiqamətlərindən biri olmuşdur. 
Yeni əlifba ilə nəşr olunan 
dərsliklər məktəblərə pulsuz 
paylanılır.

Milli təhsilimiz bu gün davamlı 
islahatlar yolundadır. Heç 
şübhəsiz ki, yaxın gələcəkdə bu 
islahatlar Azərbaycan təhsilini 
dünyanın qabaqcıl ölkələrinin 
sırasına çıxaracaqdır. 

M.MÜKƏRRƏMOĞLU,  
 “Xalq qəzeti” 

Milli təhsilimiz sürətli 
inkişaf yoluna çıxmışdır

 İndi bizim təhsil sistemimiz müstəqil 
Azərbaycanın  gələcək inkişafını təmin etməlidir. 
Bu yolda keçiriləcək islahatlar gərək müstəqil 
Azərbaycanın  milli mənafelərinin inkişafına 
yönəldilsin.

Heydər ƏLİYEV  
Ümummilli lider

Ötən əsrin sonlarında Azərbaycanda təhsil sistemi, 
demək olar ki, dağılmaq təhlükəsi ilə üzləşmişdi. 
Ölkədə baş verən xaos, hərc-mərclik, hakimiyyət 

uğrunda mübarizə milli təhsilimizin də bərbad vəziyyətə 
düşməsinə gətirib çıxarmışdı. Ancaq ulu öndər Heydər 
Əliyevin xalqın təkidli tələbi ilə hakimiyyətə qayıdışından 
sonra milli təhsilimiz tədricən yaranmış böhrandan çıxmaq 
imkanı qazandı. Ümumiyyətlə, Azərbaycanda müasir təhsil 
strukturunun yaradılması, bu sahədə islahatlara rəvac 
verilməsi ulu öndərin adı ilə bağlıdır.

Binəqədi rayonunda “Bizim həyət” layihəsi çərçivəsində 
abadlaşdırılan növbəti həyət sakinlərin istifadəsinə verilib

Avqustun 15-də “Bizim həyət” 
layihəsi çərçivəsində abadlaşdırılan 
növbəti həyət sakinlərin istifadəsinə 
verilib. Yenilənmiş həyət Binəqədi 
rayonu, Naxçıvani küçəsi 24, 24“a”, 
26, 26“a” ünvanlarında 2300 nəfər sa-
kinin yaşadığı 4 doqquzmərtəbəli və 1 
onmərtəbəli binaları əhatə edir. 

“Bizim həyət” layihəsinin əsas 
məqsədi Bakı həyətlərinin ekoloji 
cəhətdən təmiz və abad edilməsi, 
şəhər ekologiyasının sütununu təşkil 
edən yaşıllıqların bərpası, sağlam 
həyat tərzinin formalaşdırılması, 
sakinlər üçün təhlükəsiz və rahat 
yaşam şəraitinin yaradılmasıdır.

Layihə çərçivəsində abadlaşdırı-
lan növbəti həyətdə də əlil və sağ-
lamlıq imkanları məhdud insanların 
rahat hərəkəti nəzərə alınıb, bütün 
yaş qrupları üzrə uşaqların inkişafı 
üçün əlverişli şəraitin yaradılması və 
gənclərin asudə vaxtlarının səmərəli 
keçirmələri məqsədilə ərazidə 1 

ədəd minifutbol meydançası, şahmat 
meydançası, müxtəlif idman qurğuları 
və uşaqlar üçün oyun meydançası 
salınıb. Eyni zamanda, ərazidə 8 
söhbətgah, çoxsaylı oturacaqlar, tul-
lantılar üçün qutular quraşdırılıb. 

Sakinlərin istək və maraqla-
rı nəzərə alınaraq, həyətdə yeni 
işıqlandırma dirəkləri quraşdırılıb, 
binaların fasadları, dam örtükləri və 
giriş hissələri tam təmir olunaraq 
onların istifadəsinə verilib. Həyətin 
ərazisindəki mövcud yaşıllıqların 
bərpası ilə yanaşı, əlavə olaraq 100 
ağac əkilib və 2 500 kvadratmetr 
ərazidə yaşıllıq zolağı salınıb.

Binəqədi rayonunda sakinlərin 
istifadəsinə verilmiş həyət layihə 

çərçivəsində abadlaşdırılan iyirmi 
doqquzuncu həyətdir.

Sözügedən layihənin Bakının 
bütün rayonlarında həyata keçirilməsi 
nəzərdə tutulur. Bununla əlaqədar, 
paytaxtımızın abadlaşdırılmaya ehti-
yacı olan həyətləri haqqında məlumat 
və tövsiyələrin IDEA İctimai Birliyinə 
təqdim edilməsi xahiş olunur. 

AZƏRTAC

 � Heydər Əliyev Fondunun vitse-prezidenti, IDEA 
İctimai Birliyinin təsisçisi və rəhbəri Leyla Əliyevanın 
təşəbbüsü ilə həyata keçirilən, təmirsiz həyətlərin 
abadlaşdırılmasına yönəlmiş “Bizim həyət” layihəsi 
uğurla davam edir.

Prokurorluq orqanlarına qulluğa qəbulla bağlı müsabiqənin 
yazılı imtahan mərhələsi avqustun 21-də keçiriləcək

 � Azərbaycan Respublikası Prezidentinin 2001-ci il 19 iyun tarixli fərmanı 
ilə təsdiq edilmiş “Prokurorluğa işə qəbul olunmaq üçün namizədlərlə müsabiqə 
keçirilməsi qaydaları haqqında Əsasnamə”yə uyğun olaraq Baş Prokurorluq 
tərəfindən elan edilmiş müsabiqənin yazılı imtahan mərhələsi avqustun 21-də saat 
10:00-dan başlayaraq dörd saat müddətində Bakı İdman Sarayında (ünvan: Bakı 
şəhəri, Neftçilər prospekti, 26 A) keçiriləcək.

Baş Prokurorluğun mətbuat xidmətindən 
AZƏRTAC-a bildiriblər ki, imtahanı müşahidə 
etmək üçün müvafiq dövlət qurumlarının, 
beynəlxalq və qeyri-hökumət təşkilatlarının, 
kütləvi informasiya vasitələrinin 
nümayəndələri dəvət ediləcəklər.

Yazılı imtahana buraxılmış namizədlər 
“Yazılı imtahana buraxılış vərəqəsi”ni və 
şəxsiyyət vəsiqəsini təqdim etməklə im-
tahanda iştirak edə bilərlər. İmtahanın 
keçirilməsi qaydalarına dair məlumat “Yaddaş 
kitabçası”nda verilib.

Namizədlər “Yazılı imtahana buraxılış 
vərəqəsi” və “Yaddaş kitabçası”nı avqustun 
19-da və 20-də saat 10:00-dan 18:00-dək 
şəxsiyyət vəsiqəsini təqdim etməklə Baş Pro-
kurorluğun inzibati binasının qəbul otağında 
(ünvan: Bakı şəhəri, N.Rəfibəyli küçəsi, 7) 
ala bilərlər.

İmtahanla bağlı əlavə məlumat almaq 
üçün 437-28-56, 492-06-82, 492-74-32 
və 492-62-23 nömrəli telefonlar vasitəsilə 
müraciət etmək olar.


